
Vergi öhdəliklərinin yerinə yetirilməsi ödənilməli olan vergilərin (o 
cümlədən cari vergi ödəmələrinin), hesablanmış faizlərin və tətbiq edilmiş 
maliyyə sanksiyalarının müəyyən edilmiş müddətlərdə və qaydada 
ödənilməsidir. Vergi ödəyicisinin hesablarında və ya kassasında vəsaitin, 
habelə onun əmlakının olub-olmamasından asılı olmayaraq vergi 
öhdəliklərinin yerinə yetirilməsi məcburidir.

Müəssisənin iflas prosesinə məruz qaldığı hallarda vergi öhdəlikləri 
qanunla müəyyən edilmiş növbəlilik qaydasında yerinə yetirilir. Müflis elan 
olunmuş bankların və sığorta (təkrarsığorta) təşkilatlarının vergi öhdəlikləri 
müvafiq olaraq “Banklar haqqında” və “Sığorta fəaliyyəti haqqında” 
Azərbaycan Respublikasının qanunlarında nəzərdə tutulmuş ödənişlərin 
növbəliliyi ardıcıllığına uyğun olaraq yerinə yetirilir.

Vergi öhdəliklərinin yerinə yetirilməsi, Vergi Məcəlləsində başqa hallar 
nəzərdə tutulmamışdırsa, bilavasitə vergi ödəyicisi tərəfindən həyata 
keçirilir.

Vergi öhdəliklərinin yerinə yetirilməsi, əmtəəsiz əməliyyat üzrə 
faydalanan şəxs istisna olmaqla, digər şəxsin üzərinə qoyula bilməz.  *
Zaminlik müqaviləsi əsasında zamin duran vergi ödəyicisi tərəfindən vergi 
borcunun ödənilməsinə möhlət verilmiş vergi ödəyicisinin vergi öhdəliyinin 
yerinə yetirilməsi vergi öhdəliyinin digər şəxsin üzərinə qoyulması hesab 
edilmir və zamin tərəfindən vergi borcu olan şəxsin vergi öhdəliyinin 
yerinə yetirilməsi zamin vergi ödəyicisinin vergi öhdəlikləri ilə bağlı 
ödəmələrinə aid edilmir.

* Faydalanan şəxs əmtəəsiz əməliyyat aparmaqla mənfəət əldə etmək məqsədilə həyata keçirilən fəaliyyət 
üzrə faktiki olaraq gəlir əldə edən, o cümlədən əmtəəsiz əməliyyat aparmaqla mənfəət (gəlir) əldə edən 
hüquqi şəxsin faktiki sahibi və ya əmtəəsiz əməliyyat aparmaqla gəlir əldə edən vergi ödəyicisinə nəzarəti 
həyata keçirən fiziki şəxsdir.  

Vergi öhdəliyinə xitam verildiyi hallar:
 verginin ödənilməsi;l

l verginin ödənilməsi öhdəliyinə xitam verilməsi vergilər haqqında 
qanunvericiliyə müvafiq olaraq ortaya çıxan hallarda, habelə qanun 
əsasında vergilər, faizlər və maliyyə sanksiyaları üzrə borclar silindikdə;

l  vergi ödəyicisi vəfat etmiş və ya Azərbaycan Respublikasının mülki 
qanunvericiliyi ilə müəyyən edilmiş qaydada ölmüş hesab edildikdə. 
Vəfat etmiş və ya ölmüş hesab edilmiş şəxsin əmlak vergiləri üzrə 
borcları vərəsəlik əmlakının dəyəri hədlərində ödənilir;

l  Vergi Məcəlləsinə müvafiq olaraq ləğvetmə komissiyası (təsviyəçi, 
ləğvedici) tərəfindən büdcə ilə bütün hesablaşmalar aparıldıqdan 
sonra vergi ödəyicisi olan hüquqi şəxs ləğv edildikdə;
 l Azərbaycan Respublikasının qanunvericiliyi ilə müəyyən edilmiş 
qaydada müflis olması nəticəsində ləğv edilmiş borclu vergi 
ödəyicisinin məhkəmənin qərarı ilə ödənilməsindən imtina edilmiş 
tələblər ləğv edilmiş sayıldıqda.

Vergi öhdəliyinin yerinə yetirilməsi müddətləri 
Vergi orqanları vergiyə cəlb edilən hesabat dövrü qurtardıqdan sonra 

3 il ərzində vergi ödəyicisinin vergisini, faizləri və maliyyə sanksiyasını 
hesablamaq və hesablanmış məbləği yenidən hesablamaq, verginin, 
faizlərin və maliyyə sanksiyalarının hesablanmış (yenidən hesablanmış) 
məbləğini vergiyə cəlb edilən hesabat dövrü qurtardıqdan sonra (səyyar 
vergi yoxlaması zamanı əlavə hesablanmış vergilər, faizlər və maliyyə 
sanksiyaları üzrə səyyar vergi yoxlamasının materiallarına baxılmanın 
nəticələri üzrə çıxarılmış qərarın tarixindən etibarən) 5 il ərzində tutmaq 
hüququna malikdirlər.

Vergi ödəyicisi vergi hesabatı dövrü qurtardıqdan sonra 3 il ərzində 
ondan düzgün tutulmamış vergilərin, faizlərin və maliyyə sanksiyalarının 
hesablanmasını və hesablanmış məbləğin yenidən hesablanmasını, artıq 
ödənilmiş vergilərin, faizlərin və maliyyə sanksiyalarının məbləğinin 
qaytarılmasını və ya əvəzləşdirilməsini vergiyə cəlb edilən hesabat dövrü 
qurtardıqdan sonra (ƏDV üzrə artıq ödənilmiş vergi, faiz və maliyyə 
sanksiyası digər vergilərin, faizlərin və maliyyə sanksiyalarının ödənilməsi 
hesabına və ya sonrakı öhdəliklər üzrə ödəmələrin hesabına aid edildikdə və  
artıq ödənilmiş vergilərin, faizlərin və maliyyə sanksiyalarının qaytarılması 
barədə vergi ödəyicisinin ərizəsinə  uyğun olaraq həyata keçirilən səyyar 
vergi yoxlamasının nəticələri üzrə çıxarılmış qərarın tarixindən etibarən) 5 il 
ərzində tələb etmək hüququna malikdir.

Müddətlə bağlı müəyyən edilmiş məhdudiyyətlər məcburi dövlət sosial 
sığorta, işsizlikdən sığorta  və icbari tibbi sığorta haqlarına (sığorta haqları 
ilə bağlı tətbiq edilmiş maliyyə sanksiyaları və hesablanmış faizlər istisna 
olmaqla), habelə aşağıdakı hallara münasibətdə tətbiq edilmir:
Əvvəlki səyyar vergi yoxlaması ilə yoxlanılan dövr əhatə edilməklə yuxarı 
vergi orqanının qərarı əsasında:

l  vergi yoxlamasının nəticələri ilə razılaşmayan vergi ödəyiciləri 
növbədənkənar səyyar vergi yoxlamasının keçirilməsini yazılı şəkildə 
tələb etdikdə;

l  vergi ödəyicisi tərəfindən səyyar vergi yoxlaması zamanı sənədlər 
təqdim edilmədikdə və vergi yoxlamasının nəticələrinə görə vergi 
ödəyicisinin vergi qanunvericiliyinin pozulmasına görə məsuliyyətə 
cəlb edilməsi haqqında vergi orqanının qərarından vergi ödəyicisi 
tərəfindən sənədlər təqdim edilməklə yuxarı vergi orqanına şikayət 
verildikdə;

l  vergi yoxlamasının nəticələrinə görə vergi ödəyicisinin vergi 
qanunvericiliyinin pozulmasına görə məsuliyyətə cəlb edilməsi 
haqqında vergi orqanının qərarından vergi ödəyicisi tərəfindən 
səyyar vergi yoxlamasının keçirilməsi zamanı təqdim edilən 
sənədlərdən fərqli sənədlər təqdim edilməklə yuxarı vergi orqanına 
şikayət verildikdə.

Vergi öhdəliyinin yerinə yetirilməsi müddətinin uzadılması
Vergi öhdəliklərinin yerinə yetirilməsi müddətləri aşağıda göstərilən 

halların biri olduqda Vergi Məcəlləsi ilə müəyyən edilmiş müddətdən daha 
gec müddətə dəyişdirilə bilər:

l  təbii fəlakət, təhlükə potensiallı obyektlərdə baş verən qəzalar və ya 
digər qarşısı alınmaz qüvvə nəticəsində vergi ödəyicisinə zərər 
dəydikdə;

l  vergi borcunu birdəfəyə ödədiyi təqdirdə vergi ödəyicisinin iflasa 
uğramaq təhlükəsi olduqda və ya vergi ödəyicisinin vergi borcunu 
birdəfəyə ödəmə qabiliyyəti olmadıqda*;

l   "Dövlət satınalmaları haqqında" Azərbaycan Respublikasının 
Qanununa uyğun olaraq dövlət sifarişlərinin yerinə yetirilməsi ilə 
əlaqədar olaraq vergi ödəyicisi tərəfindən yerinə yetirilmiş dövlət 
sifarişi üzrə Maliyyə Nazirliyi tərəfindən verilmiş sifarişçinin borclu 
olduğunu təsdiq edən arayış təqdim edildikdə;

l  vergi ödəyicisi tərəfindən yalnız mövsümi xarakterli malların təqdim 
edilməsi, işlər görülməsi və ya xidmətlər göstərilməsi həyata 
keçirildikdə.

Vergi öhdəliklərinin yerinə yetirilməsi müddətinin uzadılması təbii 
fəlakət, təhlükə potensiallı obyektlərdə baş verən qəzalar və ya digər 
qarşısıalınmaz qüvvə nəticəsində vergi ödəyicisinə zərər dəymiş hallar 
istisna olmaqla, məcburi dövlət sosial sığorta, işsizlikdən sığorta və icbari 
tibbi sığorta haqlarına münasibətdə tətbiq edilmir. 

Yuxarıda qeyd edilən əsaslar olduqda, vergi öhdəliyinin yerinə 
yetirilməsi müddəti vergi orqanının qərarı ilə vergi ödəyicisinin seçimindən 
asılı olaraq aşağıdakı qaydada uzadıla bilər:

l borcun ödənilməsinə 6 aydan çox olmayan müddətə möhlət 
verilməsi;
l cari vergi ödəmələri üzrə borcun ödənilməsinə təqvim ili ərzində 6 
aydan çox olmayan müddətə möhlət verilməsi;

* Vergi ödəyicisinin vergi borcunu ödəmə qabiliyyətinin müəyyənləşdirilməsi qaydası 
Nazirlər Kabineti tərəfindən müəyyən edilir.

l vergi öhdəliyinin razılaşdırılmış qrafik əsasında hissə-hissə icrası 
şərtilə borcun ödənilməsinə 1 ildən çox olmayan müddətə möhlət 
verilməsi. Bu zaman ödəniş qrafiki vergi orqanı ilə vergi ödəyicisi 
arasında imzalanmış müvafiq aktla rəsmiləşdirilir.
Vergi orqanının qərarı ilə vergi öhdəliyinin yerinə yetirilməsi müddəti 

uzadıldığı halda, həmin borca müraciət edilmə tarixindən etibarən vergi 
ödəyicisinin mülkiyyətində olan və satış üçün yararlı daşınar və daşınmaz 
əmlakının siyahıya alınmasına dair yazılı razılıq ilə bağlı hallar istisna 
olmaqla, borcun alınması ilə bağlı tədbirlər həyata keçirilmir və müddətin 
uzadıldığı dövr ərzində faizlər hesablanmır.

Vergi orqanının qərarı ilə vergi borcunun ödənilməsinə möhlət verilən 
dövr ərzində vergi ödəyicisinin yeni vergi borcu yarandığı halda həmin 
vergi borcu Vergi Məcəlləsi ilə müəyyən edilmiş ümumi qaydada ödənilir.

Nəzərə alın ki, 
vergi ödəyicisi tərəfindən möhlət verilən dövr ərzində möhlət verilmiş 

borcun 75 faizi ödənildiyi halda vergi ödəyicisinin müraciəti əsasında 
borcun ödənilməsinə 6 aydan çox olmayan müddətə möhlət verilməsi 
üzrə müəyyən edilən müddət 1 ildən, vergi öhdəliyinin razılaşdırılmış 
qrafik əsasında hissə-hissə icrası şərtilə borcun ödənilməsinə 1 ildən çox 
olmayan müddətə möhlət verilməsi  üzrə müəyyən edilən müddət isə 2 
ildən çox olmayan müddətə yuxarı vergi orqanının qərarı ilə artırıla bilər.

Vergi öhdəliyinin yerinə yetirilməsi müddətinin uzadılması üçün vergi 
ödəyicisi tərəfindən vergi növü (növləri) üzrə vergi orqanına yazılı 
müraciət təqdim edilməlidir. Vergi ödəyicisinin borcu 500 manatdan 300. 
000 manatadək olduqda, vergi ödəyicisi tərəfindən müraciətə aşağıda 
göstərilən məlumatları əks etdirən sənədlər əlavə edilir:

l Vergi öhdəliyinin yerinə yetirilməsi müddətinin uzadılmasına 
əsas verən hər bir hala münasibətdə müraciət edilmə tarixinə 
vergi ödəyicisinin kassasında, milli və ya xarici valyutada cari 
və ya digər hesablarında vəsaitlərin qalığı, debitorların və 
kreditorların VÖEN göstərilməklə adı və borcun məbləği, 
habelə son bir il ərzində bank hesabları üzrə aparılmış əməliyyatlar 
barədə arayışlar; təbii fəlakət, təhlükə potensiallı obyektlərdə baş 

verən qəzalar və ya digər qarşısıalınmaz qüvvə nəticəsində vergi 
ödəyicisinə zərər dəydikdə, yuxarıda qeyd edilən sənədlərlə yanaşı, 
hadisənin baş verməsi barədə və onun nəticəsində dəymiş zərərin 
məbləği barədə müvafiq dövlət orqanlarının arayışları.

Vergi öhdəliyinin məbləği yuxarıda qeyd edilən məbləğlərin yuxarı 
həddindən çox olduqda (“Dövlət satınalmaları haqqında" Azərbaycan 
Respublikasının Qanununa uyğun olaraq dövlət sifarişlərinin yerinə 
yetirilməsi ilə əlaqədar vergi ödəyicisi tərəfindən yerinə yetirilmiş dövlət 
sifarişi üzrə Maliyyə Nazirliyi tərəfindən verilmiş sifarişçinin borclu 
olduğunu təsdiq edən arayışın təqdim edilməsi halı istisna olmaqla) əlavə 
olaraq aşağıdakı sənədlərdən hər hansı biri əlavə edilir:
l  bank zəmanəti
l zaminlik müqaviləsi

£ Həmin müqaviləyə əsasən zamin duran şəxs ən azı bir il müddətinə 
vergi orqanında qeydiyyata alınmış, vergilər, məcburi dövlət sosial 
sığorta, işsizlikdən sığorta və icbari tibbi sığorta haqları, faizlər və 
maliyyə sanksiyaları üzrə dövlət büdcəsinə borcu olmayan, riskli 
vergi ödəyicisi olmayan şəxs olmalıdır və həmin şəxsin müraciət 
edən vergi ödəyicisinin vergi öhdəliyini yerinə yetirmək imkanına 
malik olması ilə bağlı qanunla nəzərdə tutulmuş qaydada yüklü 
edilməmiş aktivləri barədə məlumat vergi orqanına təqdim 
edilməlidir.

 girov müqaviləsil

£ Müqavilədə qanunla nəzərdə tutulmuş qaydada vergi öhdəliyinin 
təminatı kimi girov qoyulacaq əmlak barədə zəruri məlumatlar qeyd 
edilməlidir. Girov qoyulacaq əmlakın ümumi bazar dəyərinin 50 faizi 
borcun məbləğindən çox olmalıdır.

£ Girov müqaviləsinin qanunla nəzərdə tutulmuş qaydada etibarsız 
hesab edilməsi vergi ödəyicisinin vergi öhdəliyini ləğv etmir. Girov 
müqaviləsinin qeydiyyatı ilə bağlı xərclər vergi ödəyicisi tərəfindən 
ödənilir.

l vergi ödəyicisinin mülkiyyətində olan və satış üçün yararlı daşınar və 
daşınmaz əmlakının siyahıya alınmasına dair yazılı razılıq

£ Razılıq sənədində həmin əmlak barədə zəruri məlumatlar qeyd 
edilməli, əmlakın ümumi bazar dəyərinin 50 faizi borcun 
məbləğindən çox olmalıdır.

£ Vergi ödəyicisinin müraciəti təmin edildiyi halda, vergi öhdəliyinin 
yerinə yetirilməsi müddətinin uzadıldığı dövr ərzində razılıq 
sənədində qeyd edilən əmlaklar vergi ödəyicisinin istifadə hüququ 
saxlanılmaqla vergi orqanı tərəfindən siyahıya alınır.

£ Vergi öhdəliyinin yerinə yetirilməsi müddətinin uzadıldığı dövr 
ərzində həmin əmlakların hərrac vasitəsilə satışı ilə bağlı vergi orqanı 
tərəfindən məhkəməyə müraciət edilmir və vergi ödəyicisi tərəfindən 
həmin əmlakların təqdim edilməsi vergi orqanının razılığı ilə həyata 
keçirilir.

“Dövlət satınalmaları haqqında” Azərbaycan Respublikasının 
Qanununa uyğun olaraq dövlət sifarişlərinin yerinə yetirilməsi ilə əlaqədar  
vergi ödəyicisi tərəfindən yerinə yetirilmiş dövlət sifarişi üzrə Maliyyə 
Nazirliyi tərəfindən verilmiş sifarişçinin borclu olduğunu təsdiq edən 
arayış təqdim edildikdə borcun məbləğindən asılı olmayaraq yalnız 
müraciət edilmə tarixinə vergi ödəyicisinin kassasında, milli və ya xarici 
valyutada cari və ya digər hesablarında vəsaitlərin qalığı, debitorların və 
kreditorların VÖEN göstərilməklə adı və borcun məbləği, habelə son bir il 
ərzində bank hesabları üzrə aparılmış əməliyyatlar barədə arayışlar əlavə 
olunur.

Vergi öhdəliyinin yerinə yetirilməsi müddətinin uzadılmadığı hallar 
istisna olmaqla, yuxarıda göstərilən əsaslar olduğu halda vergi ödəyicisi 
vergi öhdəliyinin yerinə yetirilməsi müddətinin uzadılması məqsədilə 
müraciətdə göstərilən vergi borcunun 10 faizini ödəməlidir.

Aşağıdakı hallarda vergi öhdəliyinin yerinə yetirilməsi müddəti 
uzadıla bilməz: 

l vergi ödəyicisinə münasibətdə vergi qanunvericiliyinin pozulması ilə 
bağlı cinayət işi qaldırıldıqda;

l vergi ödəyicisi riskli vergi ödəyicisi olduqda;
l vergi öhdəliyinin məbləği vergi ödəyicisi tərəfindən məhkəmə və ya 

inzibati qaydada mübahisələndirildikdə;

l vergi öhdəliyinin məbləği Vergi Məcəlləsi ilə müəyyən edilmiş 
məbləğlərin aşağı həddindən az olduqda;

l “Dövlət satınalmaları haqqında" Azərbaycan Respublikasının 
Qanununa uyğun olaraq dövlət sifarişlərinin yerinə yetirilməsi ilə 
əlaqədar vergi ödəyicisi tərəfindən yerinə yetirilmiş dövlət sifarişi 
üzrə Maliyyə Nazirliyi tərəfindən verilmiş sifarişçinin borclu olduğunu 
təsdiq edən arayışın təqdim edilməsi və yalnız mövsümi xarakterli 
malların təqdim edilməsi, işlər görülməsi və ya xidmətlər göstərilməsi 
həyata keçirilən hallara münasibətdə vergi ödəyicisinin vergi 
orqanında uçotda olduğu müddət 2 ildən az olduqda;

l vergi ödəyicisi tərəfindən son bir il ərzində müddəti uzadılmış vergi 
öhdəliyi vaxtında yerinə yetirilmədikdə;

l vergi ödəyicisi vergi öhdəliyinin yerinə yetirilməsi müddətinin 
uzadılması məqsədilə müraciətdə göstərilən vergi borcunun 10 
faizini ödəmədikdə.

Müraciətə baxılma müddəti 
İqtisadiyyat Nazirliyi yanında Dövlət Vergi Xidməti müraciətin və digər 

sənədlərin daxil olduğu tarixdən 30 iş gün müddətində vergi ödəyicisinin 
müraciətinə baxır və Vergi Məcəlləsində müddətin uzadılması üçün 
nəzərdə tutulmuş əsaslar olduğu halda vergi öhdəliyinin yerinə yetirilməsi 
müddətinin uzadılması barədə qərar qəbul edir. Qərarın qəbul edilməsi 
məqsədilə vergi orqanı müraciətdə göstərilən vergi borcunun 10 faizinin 
ödəniş edilməsi vəzifəsi barədə vergi ödəyicisinə yazılı məlumat verir. 
Qərarın qəbul edilməsi üçün müvafiq ödəniş vergi orqanının verdiyi 
məlumat alındığı tarixdən 3 iş günü ərzində vergi ödəyicisi tərəfindən 
həyata keçirilməlidir. 

Vergi Məcəlləsində müddətin uzadılması üçün nəzərdə tutulmuş 
əsaslar olmadığı halda vergi orqanı vergi öhdəliyinin yerinə yetirilməsi 
müddətinin uzadılmasından imtina edilməsi barədə qərar qəbul edir və 
həmin qərarda imtinanın səbəbləri göstərilir.

Dövlət büdcəsinə borcunuz varsa, o halda bilməlisiniz ki...
Vergi ödəyicisi vergi öhdəliyini Vergi Məcəlləsi ilə müəyyən edilmiş 
müddətdə yerinə yetirmədikdə vergi orqanı Vergi Məcəlləsinə müvafiq 
olaraq hesablanmış və ya yenidən hesablanmış vergilərin, faizlərin və 
tətbiq edilmiş maliyyə sanksiyalarının 5 gün müddətində ödənilməsinə 
dair vergi ödəyicisinə bildiriş göndərir.

Eyni zamanda bilməlisiniz ki... 
l   vergi ödəyicisi tərəfindən hesablanmış və bəyan edilmiş vergilər 

vergi orqanı tərəfindən göndərilən bildirişdə göstərilən müddətdə (5 
gün) ödənilmədikdə;

l  vergi orqanının hesabladığı vergilər, faizlər və tətbiq etdiyi maliyyə 
sanksiyaları üzrə vergi ödəyicisi vergi orqanı tərəfindən göndərilən 
bildirişin alındığı tarixdən 30 təqvim günü müddətində məhkəməyə 
və ya İqtisadiyyat Nazirliyi yanında Dövlət Vergi Xidmətinə şikayət 
vermədikdə;

l  məhkəmənin müvafiq qərarı və ya İqtisadiyyat Nazirliyi yanında 
Dövlət Vergi Xidmətinin qərarı olduqda həmin qərara uyğun olaraq;

l vergi ödəyicisinin yazılı razılığı olduqda
vergi orqanı vergilər, faizlər və maliyyə sanksiyaları üzrə borcların vergi 
ödəyicisinin milli və ya xarici valyutada cari və ya digər hesablarından 
dövlət büdcəsinə alınması haqqında kredit və ya elektron pul təşkilatına 
və ya bank əməliyyatları aparan şəxsə icra (ödəniş) sənədi olan sərəncam 
verir. 

Vergi ödəyicisinin milli və ya xarici valyutada cari və ya digər hesablarında 
vəsait olduqda vergi orqanının sərəncamı kredit və ya elektron pul təşkilatı 
tərəfindən həmin sərəncamın daxil olduğu gün icra edilir.

Vergi ödəyicisinin milli və ya xarici valyutada cari və ya digər 
hesablarında vəsait olmadıqda və ya o, vergilər üzrə borcların və faizlərin, 
tətbiq edilmiş maliyyə sanksiyalarının ödənilməsinə, yaxud Vergi Məcəlləsi 
ilə müəyyən edilən həcmdə vəsaitin dondurulmasına kifayət etmədikdə 
vergi orqanının sərəncamı kredit və ya elektron pul təşkilatında saxlanılır 

və vergi ödəyicisinin hesablarına vəsait daxil olduqca icra edilir.
Vergi ödəyicisinin milli və ya xarici valyutada cari və ya digər 

hesablarında borc məbləğinin 105 faizi həcmində pul vəsaitinin məxaric 
əməliyyatları üzrə dondurulması haqqında sərəncam olduqda vergi 
ödəyicisi dondurulmuş pul vəsaitinin dövlət büdcəsinə köçürülməsi ilə 
bağlı kredit və ya elektron pul təşkilatları və ya bank əməliyyatları aparan 
şəxslərə ödəniş tapşırığı təqdim edə bilər və həmin şəxslər vergi ödəyicisinin 
ödəniş tapşırığında göstərilən məbləğdə pul vəsaitinin dövlət büdcəsinə 
köçürülməsini təmin edir.

Nəzərə alın ki, 
vergi orqanının vergilər üzrə borcların və faizlərin, tətbiq edilmiş 

maliyyə sanksiyalarının dövlət büdcəsinə alınması haqqında sərəncamı 
vergi ödəyicisinin xarici valyutada olan hesabına yönəldildikdə, kredit və 
elektron pul təşkilatı və ya poçt rabitəsinin milli operatoru həmin gün 
Azərbaycan Respublikasının Mərkəzi Bankının müəyyən etdiyi rəsmi 
məzənnə ilə sərəncamda göstərilən məbləğin 105 faizinədək hesabdakı 
valyuta vəsaitini dondurur və dərhal bu barədə vergi ödəyicisinə məlumat 
göndərir.

Vergi ödəyicisi tərəfindən konvertasiya əməliyyatı aparıldıqdan sonra 
kredit və elektron pul təşkilatı vergi orqanının sərəncamını icra edir.

Bank hesabında xarici valyutada olan pul vəsaiti vergi orqanının 
sərəncamı daxil olduğu gündən 10 bank günü ərzində konvertasiya 
edilmədikdə, növbəti iş günü ərzində Azərbaycan Respublikası Mərkəzi 
Bankının elan etdiyi məzənnə ilə xarici valyutada olan dondurulmuş pul 
vəsaiti kredit və ya elektron pul təşkilatıtərəfindən konvertasiya edilməklə 
sərəncam icra edilir. Yuxarıda qeyd edilən 10 bank günü müddətində vergi 
orqanı tərəfindən yeni sərəncam göndərildiyi halda həmin sərəncamda 
göstərilən vergi borcunun məbləği vergi orqanının əvvəlki sərəncamına 
münasibətdə

l  azalmışdırsa, 10 bank günü müddəti əvvəlki sərəncamın tarixindən,
l  artmışdırsa, 10 bank günü müddəti əvvəlki sərəncamda göstərilən 

vergi borcu üzrə həmin sərəncamın tarixindən, artan vergi borcu 

məbləğinə münasibətdə isə yeni sərəncamın daxil olduğu tarixdən 
hesablanır.

Məhkəmənin qanuni qüvvəyə minmiş qərarı ilə təmin edilmiş borc 
məbləğləri istisna olmaqla, vergilər üzrə yaranmış borc aşağıdakı 
sıra qaydası ilə ödənilir (sadələşdirilmiş vergini “Sadələşdirilmiş vergi 
üzrə sabit məbləğin, məcburi dövlət sosial sığorta və icbari tibbi sığorta 
haqqının ödənilməsi haqqında qəbz” əsasında ödəyən  və digər 
vergitutma metodu (ƏDV, gəlir vergisi və ya sadələşdirilmiş vergi) üzrə 
borcları olan fiziki şəxslərin sadələşdirilmiş vergi üzrə sabit məbləğə 
mübasibətdə tətbiq olunmur):

l  yaranma tarixi ardıcıllığı ilə hesablanmış verginin məbləği;
l hesablanmış faizlərin məbləği;
l tətbiq edilmiş maliyyə sanksiyalarının məbləği.

Məhkəmənin qanuni qüvvəyə minmiş qərarı ilə təmin edilmiş borc 
məbləğləri istisna olmaqla, məcburi dövlət sosial sığorta üzrə 
yaranmış borc aşağıdakı sıra qaydası ilə ödənilir:

l  cari rüb üzrə borc;
l cari rübdən geriyə doğru (daha əvvəl yaranan borclar üzrə) yaranan 

borclar ardıcıl olaraq;
l yaranma tarixi ardıcıllığı ilə hesablanmış faizlərin məbləği;
l yaranma tarixi ardıcıllığı ilə tətbiq edilmiş maliyyə sanksiyalarının 

məbləği.

Vergi orqanları Azərbaycan Respublikasının tərəfdar çıxdığı beynəlxalq 
müqavilələrin tələblərinin yerinə yetirilməsi məqsədilə, xarici dövlətlərin 
vergi orqanlarının müraciətinə əsasən, həmin xarici dövlətdə yaranmış 
vergi borcunun alınması ilə bağlı Vergi Məcəlləsi ilə nəzərdə tutulmuş 
tədbirləri həyata keçirirlər.

Məhkəmənin qanuni qüvvəyə minmiş qərarı ilə təmin edilmiş borc 
məbləğləri yuxarıda göstərilən sıra qaydasından asılı olmayaraq, hər bir 
qətnamə üzrə ayrılıqda ödənilir.

Vergi orqanları Azərbaycan Respublikasının tərəfdar çıxdığı beynəlxalq 
müqavilələrin tələblərinin yerinə yetirilməsi məqsədilə, xarici dövlətlərin vergi 
orqanlarının müraciətinə əsasən, həmin xarici dövlətdə yaranmış vergi borcunun 
alınması ilə bağlı Vergi Məcəlləsi ilə nəzərdə tutulmuş tədbirləri həyata keçirirlər.

Məhkəmənin qanuni qüvvəyə minmiş qərarı ilə təmin edilmiş borc məbləğləri 
yuxarıda göstərilən sıra qaydasından asılı olmayaraq, hər bir qətnamə üzrə ayrılıqda 
ödənilir.

Əlavə olaraq bildiririk ki, 
Vergi ödəyicisi vergi öhdəliyini Vergi Məcəlləsi ilə müəyyən edilmiş müddətdə 

yerinə yetirmədikdə yaranmış vergi borclarının, habelə həmin öhdəliyin yerinə 
yetirilməməsi ilə əlaqədar vergi borcu üzrə hesablanmış faizlərin və tətbiq edilmiş 
maliyyə sanksiyalarının ödənilməsini təmin etmək üsulu kimi onun əmlakı siyahıya 
alına bilər.

Vergi ödəyicisinin əmlakı siyahıya alındıqdan sonra 30 gün müddətində vergi 
öhdəliyi yerinə yetirilmədikdə, vergi orqanı vergilər, faizlər və maliyyə sanksiyaları 
üzrə dövlət büdcəsinə yaranmış borclarının ödənilməsinin təmin olunması məqsədi 
ilə siyahıya alınmış əmlakın zəruri və kifayət olan həcmdə İqtisadiyyat Nazirliyi 
yanında Əmlak Məsələləri Dövlət Xidməti yanında Hərracların Təşkili Mərkəzi 
vasitəsilə, habelə dəyəri 5000 manatdan artıq olmayan daşınar əmlakların isə ticarət 
şəbəkələrində satılması haqqında qərar qəbul olunması üçün məhkəməyə müraciət 

Əlavə olaraq bildiririk ki... 
Vergi ödəyicisi vergi öhdəliyini Vergi Məcəlləsi ilə müəyyən edilmiş 

müddətdə yerinə yetirmədikdə yaranmış vergi borclarının, habelə həmin 
öhdəliyin yerinə yetirilməməsi ilə əlaqədar vergi borcu üzrə hesablanmış 
faizlərin və tətbiq edilmiş maliyyə sanksiyalarının ödənilməsini təmin etmək 
üsulu kimi onun əmlakı siyahıya alına bilər.

Vergi ödəyicisinin əmlakı siyahıya alındıqdan sonra 30 gün 
müddətində vergi öhdəliyi yerinə yetirilmədikdə vergi orqanı vergilər, faizlər 
və maliyyə sanksiyaları üzrə dövlət büdcəsinə yaranmış borclarının 
ödənilməsinin təmin olunması məqsədilə siyahıya alınmış əmlakın zəruri və 
kifayət olan həcmdə İqtisadiyyat Nazirliyi yanında Əmlak Məsələləri Dövlət 
Xidməti yanında Hərracların Təşkili Mərkəzi vasitəsilə, habelə dəyəri 5000 
manatdan artıq olmayan daşınar əmlakların isə ticarət şəbəkələrində 
satılması haqqında qərar qəbul olunması üçün məhkəməyə müraciət edə 
bilər. Vergi Məcəlləsinin müddəaları nəzərə alınmaqla vergi borcunun dövlət 
büdcəsinə ödənilməsi vergi orqanı tərəfindən təmin edilir.

Qeyd: Əmlakın siyahıya alınması barədə ətraflı məlumatı 
Vergi Məcəlləsinin 89-cu maddəsindən əldə edə bilərsiniz.



MALİYYƏ SANKSİYALARI, FAİZLƏR VƏ
DİGƏR MƏSULİYYƏT TƏDBİRLƏRİ BARƏDƏ

VERGİLƏRƏ AİD
NƏŞRLƏR

Vergi və sığorta qanunvericiliyinin pozulması hallarına 
görə tətbiq olunan maliyyə sanksiyaları və digər 
məsuliyyət tədbirləri barədə məlumatı “Maliyyə 
sanksiyaları, faizlər və digər məsuliyyət tədbirləri 
barədə Yaddaş” adlı bukletdən əldə edə bilərsiniz.

